
Barqaror tiklanish yo’lida – Yevropa va Markaziy Osiyo mintaqasida 
pandemiyaga qarshi kurash 

 
Iqtisodiyotlari shakllanayotgan va rivojlanayotgan Yevropa va Markaziy Osiyo mintaqasi 
mamlakatlari COVID-19 pandemiyasining tibbiy-sanitar, ijtimoiy va iqtisodiy oqibatlaridan 
ancha zarar koʻrdilar. Shu kungacha mintaqada 978 mingdan ortiq odam vafot etdi, 
koronavirus bilan kasallanganlar soni esa 48 milliondan oshdi. Kam sonli uy xo'jaliklari 
yoki kam sonli korxonalargina katta qiyinchiliklarga duch kelmadilar. Jahon banki 
pandemiyaga qarshi kurashda yordam berish va barcha uchun inklyuziv va barqaror 
tiklanishni ta'minlashda mamlakatlar bilan yaqindan hamkorlik qilmoqda. 

 
Tojikistonlik 62 yoshli momo Niyozmoh Mirzoeva so‘nggi bir yarim yil ichida o’ta og‘ir 
qiyinchiliklarga duch keldi. 2020-yilning boshida Niyozmohning kasbi elektromontyor 
bo’lgan turmush o’rtog’i ishlab chiqarishdagi baxtsiz hodisa oqibatida vafot etdi va ko‘p 
o‘tmay uning o‘g‘li Rossiyaga ish izlab ketdi. Uzoq muddatli nogironligi bois ish topa 
olmagan Nyozmoh o’z oilasining qolgan qismini, jumladan, yosh nevaralarini ta’minlash 
uchun bor kuchi bilan harakat qildi. 

Foto: Niyozmoh Mirzoeva va nabirasi o’z uylari yonida (Jahon banki) 

Niyozmoh duch kelgan og’ir qiyinchiliklar 2020-yilning oʻrtalarida COVID-19 pandemiyasi 
Tojikiston boʻylab tez tarqalib ketgani bilan yanada ogʻirlashdi. Uning oilasi singari, butun 
mamlakat bo'ylab eng kambag'al uy xo'jaliklari omon qolish uchun asosiy ehtiyojlarga 
bo’lgan xarajatlarni anchagina kamaytirishga majbur bo'lishdi. Har o‘n tojikistonlik uy 

xo'jaliklaridan to‘rttasi oziq-ovqat iste’molini qisqartirishga majbur bo‘lganini, har besh uy 
xo'jaliklaridan biri esa tibbiy yordam ololmaganini aytdi. 

Yevropa va Markaziy Osiyo mintaqasining eng qashshoq davlatlaridan biri bo‘lgan 
Tojikiston pandemiyaga javob choralarini ko’rish maqsadida Jahon bankidan shoshilinch 
yordam olgan birinchi davlatlar qatorida bo‘ldi. 2020-yilning aprel oyida Bank sog‘liqni 
saqlash tizimining mavjud imkoniyatlarini mustahkamlash, eng kam ta’minlangan uy 
xo‘jaliklariga shoshilinch pul yordamini ko‘rsatish va koronavirus tarqalishining oldini olish 
bo‘yicha aholini samarali xabarlash uchun 11,3 million dollar miqdoridagi moliyaviy 
yordamni tasdiqladi. COVID-19 ga qarshi kurashni qoʻllab-quvvatlashni yanada 
kuchaytirish, bolalari bor bo’lgan eng kam himoyalangan uy xo‘jaliklariga yordam 
koʻrsatish, COVID-19 vaktsinalarini xarid qilishni ta’minlash va ularni tarqatish, hamda 
oldingi tadbirlar ko’lamini kengaytirish uchun Bank 21,2 million dollar miqdorida 
qoʻshimcha mablagʻ taqdim qildi. 

Tojikiston singari Yevropa va Markaziy Osiyo mintaqasining barcha mamlakatlari ham 
COVID-19 dan jiddiy zarar ko‘rdilar. Mamlakatlarga pandemiyaning tibbiy-sanitar, ijtimoiy 
va iqtisodiy oqibatlarini engib o’tishda yordam berish uchun Jahon banki bugungi kunga 
qadar mintaqaga umumiy ko’mak sifatida 1,8 milliard dollardan ortiq mablag' ajratdi. 

 

"Mintaqani COVID-19 bilan kurash dasturi doirasida qoʻllab-quvvatlashimiz toʻrtta 
asosiy maqsadni koʻzlaydi: sogʻliqni saqlash tizimlarining salohiyatini ko’tarish, 
aholining qashshoq va eng zaif qatlamlarini qoʻllab-quvvatlash, tadbirkorlik 
faoliyatini ragʻbatlantirish, vaktsinalarni xarid qilish va tarqatish. Hukumatlar va 
rivojlanish boʻyicha boshqa hamkorlar bilan yaqindan hamkorlik qilish barobarida, 
yanada barqaror va inklyuziv kelajak uchun poydevor qo‘yishda mamlakatlarga 
yordam bermoqdamiz”.  

Anna Byerde  

Jahon bankining Yevropa va Markaziy Osiyo mintaqasi boʻyicha vitse-prezidenti 

 

 
Sog'liqni saqlash tizimini mustahkamlash 

Kasallik avj olishining boshlanishidanoq hukumatlarning birinchi navbatdagi vazifasi inson 
salomatligini saqlash bo'lib kelgan. Shu munosabat bilan Jahon banki mintaqaning 
ko‘plab mamlakatlarida loyihalarni amalga oshirib, COVID-19 tarqalishiga qarshi 
kurashish maqsadida mintaqadagi davlatlarning hukumatlarini tezkor qo’llab quvvatladi. 

Video: kutish rejimidagi to'y: Gruziyadan koronavirus hikoyalari 

Ushbu loyihalar yangi reanimatsiya yotoqlari, o’pkani sun’iy ventilyatsiyalash apparatlari 
va shaxsiy himoya vositalari (ShHV) kabi hayotiy zarur jihozlarni sotib olishni, 
shuningdek, yangi shifoxonalar qurish va mavjud sog'liqni saqlash muassasalarining 
imkoniyatlarini kengaytirishni moliyalashtirishga yordam berdi. 

Misol tariqasida, Armanistonda 2020-yilning aprel oyida Sogʻliqni saqlash vazirligining 
iltimosiga koʻra COVID-19 tashxisi tasdiqlangan bemorlarning intensiv terapiyasi uchun 
asbob-uskunalar va jihozlarga boʻlgan favqulodda ehtiyojni qondirish uchun Bank 
mamlakatga 3 million dollar ajratdi. 2021-yil fevral oyida Armaniston sog‘liqni saqlash 
tizimi yana 7,4 million dollar miqdorida qo‘shimcha moliyalashtirish ko‘rinishida ko’mak 
oldi, bu esa ikki kam ta’minlangan Gegharkunik va Vayots Dzor hududlaridagi 137 
mingdan ortiq kishining sifatli tibbiy xizmatdan foydalanishlariga imkon berdi. 

Video: Arman tibbiyot qahramonlari COVID-19 ga qarshi kurash frontida 

Bank Evropaning eng qashshoq davlatlaridan biri bo'lgan Moldovada COVID-19 
epidemiyasi sharoitida Favqulodda vaziyatlarga tayyor bo’lish va javob choralari ko’rishni 
ta’minlash loyihasini ishga tushirish orqali pandemiyaga qarshi kurashishda sog'liqni 
saqlash tizimini qo'llab-quvvatladi, qaysiki, ma’lum bir 19 kasalxonada intensiv terapiya 
yotoqlari sonini 430 tagacha ko'paytirishga yordam berdi, bu esa Yevropa 
mamlakatlaridagi intensiv terapiya yotoqlarining o'rtacha soniga to'g'ri keladi. 

Shuningdek, Moldovadagi COVID-19 ning eng ogʻir holatlari davolanayotgan 55 ta 
shifoxona uchun zarur tibbiy asbob-uskunalar, jumladan, 400 ta kislorod kontsentratori, 
292 ta o’pkani sun’iy ventilyatsiyalash apparatlari, 20 ta kislorod generatori, 1 mln. 

shaxsiy himoya vositalari to’plamlari, 8 ta tez tibbiy yordam mashinalari va koʻplab 
boshqa noyob jihozlar xarid qilindi 

Video: Floreshti tuman kasalxonasida shifokorlar va bemorlar, Moldova 

Tojikistonda pandemiya davri boshida, «COVID-19 bilan bog'liq favqulodda vaziyat» 
loyihasi tufayli tibbiyot muassasalarining intensiv terapiya boʻlimlarida (ITB) 100 ga yaqin 
yangi toʻliq jihozlangan yotoqlar paydo boʻldi va COVID-19 bilan kasallangan odamlarni 
davolash bo’yicha sogʻliqni saqlash tizimining umumiy salohiyati oshdi. Bundan tashqari, 
COVID-19 ni aniqlash va uning oldini olish uchun o’ta zarur boʻlgan materiallar, jumladan, 
test toʻplamlari, laboratoriya reagentlari va tibbiyot xodimlari uchun shaxsiy himoya 
vositalari xarid qilindi. 

Jahon banki pandemiya boshida Gruziyada hukumatni qo'llab-quvvatlagan birinchi 
donorlardan bo’ldi. Hukumat bilan va Osiyo infratuzilma investisiya banki bilan yaqindan 
hamkorlik qilib, Jahon banki 2020-yilning may oyida kuchga kirgan COVID-19 ga 
favqulodda javob choralari ko’rish loyihasini ishlab chiqdi. Loyihaning asosiy maqsadi 
kishilar hayotini saqlab qolish va tibbiyot xodimlarini himoya qilishdan iborat edi. Ko'plab 
tibbiy asbob-uskunalar, jihozlar, diagnostika uskunalari va testlar sotib olindi va Gruziya 
shifoxonalariga tarqatildi. 

O‘zbekistonda Jahon banki hukumatning milliy sog‘liqni saqlash tizimi COVID-19 bilan 
kasallangan bemorlarni davolash salohiyatini mustahkamlash borasidagi sa’y-
harakatlarini qo‘llab-quvvatlamoqda. Loyiha doirasida bugungi kunga qadar qiymati 
qariyb 21,5 million dollarlik 1115 dona zamonaviy tibbiy uskunalar xarid qilindi. Bu 
uskunalar o’pkani sun’iy ventilyatsiya qilish apparatlari, kompyuter tomograflari, bemor 
monitorlari, PZR-testlari uchun apparatlar, ultratovush va rentgen apparatlarini o’z ichiga 
oladi. Bu asbob-uskunalar mamlakat bo’ylab 35 ta kasalxonaga etkazib berildi. 

Foto: loyiha doirasida xarid qilingan tibbiy uskunalarni yetkazib berish, O‘zbekiston 
(Sog‘liqni saqlash vazirligi, O‘zbekiston) 

Bundan tashqari, loyiha doirasida O‘zbekiston Respublikasi Sog‘liqni saqlash vazirligi 
qiymati qariyb 20 million dollarlik qo‘shimcha asbob-uskunalar xarid qilishni 
rejalashtirayapti. Bu tibbiyot xodimlariga COVID-19 bilan kasallangan bemorlarni yanada 
samarali tashxislash va davolash imkonini beradi. 

Ukrainada sog'liqni saqlash sohasidagi favqulodda vaziyatga tezkor javob choralarini 
ko’rish uchun qayta tuzilgan «Odamlarga xizmat qilish, sog'liqni yaxshilash» loyihasi 
doirasida hukumat 25 million dollar oldi. Ushbu moliyalashtirish qo'shimcha 135 million 
dollar bilan kuchaytirildi va eng muhim shifoxonalarni modernizatsiya qilish va qayta 
jihozlashga, shuningdek, minglab ukrainalik shifokorlarni o’ta zarur bo’lgan qo’shimcha 
o’qitishga yo’naltirildi. 

Foto: Ukrainadagi tibbiyot xodimlari (suratchi: Evgeniy Maloletka) 

Jahon banki, shuningdek, Ukraina sog'liqni saqlash sektorining pandemiyaga qarshi 
choralarini kengaytirish, aholining ustivor guruhlari orasida emlashni qo'llab-quvvatlash, 
vaktsinalarni xarid qilish, vaktsinalarni saqlash infratuzilmasi va logistikasini yaxshilash 
uchun yangi «Favqulodda holatga javob choralari ko’rish va COVID-19 ga qarshi 
emlash» loyihasi doirasida 90 million dollar ajratdi. 

Aholining eng kambag'al va zaif qatlamlarini himoya qilish 

Jahon bankining Yevropa va Markaziy Osiyo mintaqasiga yordami eng kambag'al va zaif 
uy xo'jaliklari va ishsizlarning daromadlarini qo'llab-quvvatlashni o'z ichiga oldi. Bu ijtimoiy 
himoya sohasidagi tashabbuslarni takomillashtirish va kengaytirish bo’yicha milliy va 
mahalliy hokimiyat organlari bilan ishlashni anglatadi. 

O'zbekistonda Jahon banki iqtisodiy inqirozdan jabr ko'rgan odamlarning katta qismini 
qo'llab-quvvatlash uchun ularni ijtimoiy himoya tizimi bilan qamrab olishni kengaytirishda 
hukumatga yordam ko’rsatdi. Shunga ko’ra, 2020-yilning noyabridan 2021-yilning 
fevraligacha bir milliondan ortiq uy xo'jaliklari umumiy qiymati 51,8 million dollar bo’lgan 
kam taʼminlangan oilalarga to’lanadigan nafaqalar oldilar. Bundan tashqari, 2020-yilning 
dekabridan 2021-yilning mayigacha ishsiz qolgan fuqarolarga umumiy qiymati 3,7 million 
dollar bo’lgan jami 75 mingdan ortiq ishsizlik nafaqalari berildi. 

Foto: muhtojlarga oziq-ovqat to’plamlari yetkazib berish, O‘zbekiston (O'zbekiston 
Respublikasi Mahalla va oilani qo'llab-quvvatlash vazirligi) 

Moldovada Jahon bankining COVID-19 pandemiyasiga qarshi kurash loyihasi sogʻliqni 
saqlash sektorining pandemiyaga javob choralarini qoʻllab-quvvatlash bilan birga 
aholining kambagʻal va eng zaif qatlamlariga pandemiyaning bevosita oqibatlarini 
engishga yo’naltirilgan yordamni ham oʻz ichiga oldi. Loyiha doirasida bugungi kunga 
qadar kam ta’minlangan uy xo'jaliklariga 26 million dollarga yaqin ijtimoiy va moliyaviy 
yordam ko‘rsatildi. 

Tojikistonda Jahon banki moliyalashtirgan dastur doirasida 65 mingdan ortiq yosh bolali 
kam ta’minlangan oilalar bir martalik favqulodda pul to'lovlari oldilar. Oziq-ovqat narxining 
tez o'sishi natijasida ko'plab oilalar oziq-ovqat iste'molini qisqartirishga majbur bo'lgan 
sharoitda, bu favqulodda mablag'lar ularni etarli miqdorda oziq-ovqat bilan ta'minlashga 
yordam berdi. Bank tomonidan 2021-yilning fevral oyida tasdiqlangan qo‘shimcha 
moliyalashtirish tufayli Tojikistonda yana 70 ming kishi shunday yordam oladi. 

Foto: Varzobdagi markaziy tuman kasalxonasi oldida bemorlar va tashrif buyuruvchilar, 
Tojikiston (Jahon banki) 

Gruziyada COVID-19 ga favqulodda javob choralari loyihasi shuningdek inqirozdan kelib 
chiqqan iqtisodiy oqibatlarni engishga yordam berdi. 750 mingga yaqin eng kambag'al va 
o’ta himoyasiz fuqarolar har xil turdagi ijtimoiy ko’mak va ishsizlik nafaqalari ko'rinishidagi 
pul yordamidan foydalandilar. 2021-yilning oktabr oyiga qadar aholining ijtimoiy himoyaga 
eng muhtoj qatlamlari uchun vaqtinchalik favqulodda nafaqalar, shuningdek, vaqtinchalik 
ishsizlik nafaqalari va o'zini o'zi band qilgan fuqarolarga bir martalik nafaqalar uchun 72 
million dollarga yaqin mablag‘ taqdim etildi. 

Pandemiya G‘arbiy Bolqonda bandlikka, ayniqsa yoshlar va ayollar orasidagi bandlikka 
misli ko‘rilmagan ta’sir ko‘rsatdi. Ishini yoki boshqa daromad manbayini yo'qotgan 
odamlarni qo'llab-quvvatlash va favqulodda vaziyatlarda qo'llab-quvvatlash dasturlarining 
mavjud benefitsiarlarini himoya qilish uchun mintaqa davlatlari zudlik bilan choralar 
ko'rdilar. 

Misol tariqasida, Shimoliy Makedoniyada hukumat pandemiya yaratgan sharoitlarga 
qaramay, ijtimoiy yordam toʻlovlarini davom ettirishni taʼminladi. Hukumat, shuningdek, 
pandemiyadan zarar ko'rgan kambag'al odamlarni qamrab olish uchun oxirgi chora 
sifatida daromadni qo'llab-quvvatlash dasturi (kafolatlangan minimal yordam - KMY) ga 
muvofiqlik mezonlarini tezkor o'zgartirdi, aks holda bu odamlar ushbu yordamni olishga 
haqli bo'lolmasdilar. Bu ishlar dasturning qamrovini moslashuvchan ravishda kengaytirish 
imkonini berdi. 

Jahon banki «Shimoliy Makedoniyada COVID-19 tufayli favqulodda vaziyat» loyihasi 
orqali inqirozga javoban ijtimoiy himoya tizimlarini modifikatsiya qilishda hukumatga 
yordam berdi, shuningdek KMYni kengaytirishda qo’llab-quvvatlashni moliyalashtirdi. 

Ukrainada Ijtimoiy himoya tarmoqlarini modernizatsiya qilish loyihasi bo'yicha COVID-
19ga javob choralarini ikkinchi  qo'shimcha moliyalashtirish doirasida Ukrainaning kam 
ta'minlangan uy xo'jaliklari uchun ijtimoiy yordam va ijtimoiy xizmatlar tizimini 
takomillashtirish va pandemiyaning iqtisodiy oqibatlaridan jabrlangan uy xo'jaliklarining 
daromadlarini qo'llab-quvvatlash uchun 300 million dollar ajratildi.  

Tadbirkorlik faoliyatini qo'llab-quvvatlash va ish o'rinlarini saqlab qolish 

Jahon banki mikro-, kichik va o'rta korxonalarga inqirozni engib o'tish va barqaror 
o'sishga qaytishda yordam berish uchun hukumatlarga siyosat masalalari bo'yicha 
maslahatlar va moliyaviy ko’mak beradi. Bu esa korxonalarning omon qolishi va 
odamlarning ish joylariga qaytishini ta'minlash uchun juda muhimdir. 

Turkiyada mikro- va kichik korxonalar kambag'al va kambag'allikka yaqin oilalar uchun 
asosiy bandlik manbai bo'lib, ular ishlab chiqarishdagi bandlikning 40% dan ortig'ini 
tashkil qiladi. Jahon bankining 300 million dollar miqdoridagi mablag‘i Turkiyada amalga 
oshirilgan «Mikro- va kichik korxonalarni tezkor qo‘llab-quvvatlash» loyihasi doirasida 
mikro- va kichik korxonalarga yordam berdi. 

Loyiha doirasida ishlab chiqarish korxonalari hamda ishlab chiqarish, tadqiqot va 
ishlanmalar, kompyuter dasturlari yaratishga yo’naltirilgan boshqa innovatsion yosh 
kompaniyalar qaytariladigan tarzda qo’shimcha moliyalashtirildi. 

Foto: kichik ishlab chiqarish kompaniyasi, Turkiya (“Anadolu” axborot agentligi) 

Gruziyada Jahon banki hukumatning ish oʻrinlarini yaratish va pandemiyadan eng ko'p 
zarar ko’rgan sektorlar, ayniqsa qishloq xo'jaligi va turizm kabi sektorlardagi 6000 
tagacha mikro-, kichik va o'rta korxonalarni qoʻllab-quvvatlash davlat dasturiga 
ko’maklashishga moʻljallangan “Mikro-, kichik va oʻrta korxonalarni tiklash va yordam” 
loyihasi doirasida mamlakat biznesi uchun 85 million yevro miqdoridagi kuchli moliyaviy 
yordam paketini tezkor safarbar etdi. 

Qirg‘iziston Respublikasida «Mikro-, kichik va o‘rta korxonalarni favqulodda qo‘llab-
quvvatlash» loyihasi mamlakatdagi lokdaundan va daromadlarini yo‘qotishdan jabrlangan 
hamda savdo imkoniyatlaridan mahrum bo‘lgan 65 mingtagacha mikro-, kichik va o‘rta 
korxonalarni qayta tiklash uchun moddiy yordam ko’rsatdi va ularni qo’llab-quvvatladi. 
Bundan tashqari, loyihaning mablag‘lari Ijtimoiy jamg‘arma tomonidan yuritiladigan 
nafaqa va ijtimoiy sug‘urta bo’yicha boshqa moddiy ta’minotlarni olti oygacha bo‘lgan 
muddatda o‘z vaqtida to‘lashga yordam berdi. 

Shimoliy Makedoniyada, 2020 yil mart oyida korxonalar ishi to'xtaganidan so'ng, ish 
haqini subsidiyalash sxemasini amalga oshirish uchun birgalikda moliyalashtirish bo’yicha 
hukumat Jahon bankidan ko’mak so’radi. Ushbu ko’mak pandemiyadan eng ko'p zarar 

https://www.worldbank.org/en/country/turkey
https://www.worldbank.org/en/news/press-release/2020/12/18/world-bank-provides-financing-for-viable-micro-and-small-firms-in-turkey-amid-pandemic
https://www.worldbank.org/en/news/press-release/2020/07/30/kyrgyz-republic-to-mitigate-pandemic-caused-economic-shocks-for-businesses-vulnerable-people-and-communities-with-world-bank-support
https://www.worldbank.org/en/country/northmacedonia/brief/wage-subsidy-schemes-in-north-macedonia
https://www.vsemirnyjbank.org/content/dam/photos/780x439/2021/nov-2/eca-covid-06.jpg


ko'rgan ikkita sektor - turizm va transport sohasida ishlab ketishi mumkin bo’lgan 
kompaniyalarga yordam berdi. Taxminan 20 000 kompaniya ish haqini subsidiyalash 
sxemasidan foydalandi va shu tariqa, Shimoliy Makedoniyadagi 120 000 dan ortiq 
ishchilarga yordam berdi. 

Foto: avtomexanik, Shimoliy Makedoniya (Tomislav Georgiev, Jahon banki) 

Vaktsinalarni xarid qilish va emlashni yo'lga qo'yish 

Samarali va xavfsiz COVID-19 vaktsinalarini adolatli, keng va tezkor olish imkoniyati 
hayotni saqlab qolish va iqtisodiy tiklanishni tezlashtirish uchun juda muhimdir. Jahon 
banki rivojlanayotgan mamlakatlarga COVID-19 vaktsinalarini xarid qilish va qo’llashni 
moliyalashtirishga yordam berish uchun 20 milliard dollar ajratmoqda. 

Moldovada Jahon banki 2021-yilning aprel oyida aholining uchdan bir qismiga vaktsinalar 
sotib olish va aholining yarmini emlashni yo’lga qo’yish bo’yicha texnik va moliyaviy 
yordam ko‘rsatish uchun o’zining COVID-19ga dastlabki javob choralarini 30 million 
dollarga to’ldirdi. Jahon sog‘liqni saqlash tashkiloti ma’lumotlariga ko‘ra, 2021-yil noyabr 
oyi o‘rtalariga kelib, qariyb 2,7 million aholisi bo‘lgan mamlakatda 1,5 milliondan ortiq 
odam emlangan. 

2021-yilning fevral oyida Jahon banki Tojikistonda COVID-19 bilan bog’liq favqulodda 
vaziyat loyihasini qo‘shimcha moliyalashtirishni tasdiqladi. Shundan 8,63 million dollarni 
tegishli vaksinalarni xarid qilish va yetkazib berishga yo’naltirish ko’zda tutilgan. 
Rivojlanish bo’yicha boshqa hamkorlar koʻmagida va COVAX orqali noyabr oyi oʻrtalariga 
kelib Tojikistonga 5 million dozadan ortiq vaksina olib kirildi. 

Ukrainada Jahon banki mablag'lari hukumatga 2 milliondan ortiq odam uchun vaktsina 
sotib olishga yordam berdi va hozirda Bank 20 million doza vaktsina sotib olish uchun 
150 million dollar miqdorida qo'shimcha moliyalashtirishni rejalashtirmoqda, bu esa 10 
milliondan ortiq kishini, ya’ni, Ukraina aholisining deyarli to'rtdan bir qismini emlash  
imkonini beradi. Noyabr oyi o‘rtalariga kelib mamlakatda 21 millionga yaqin odam 
emlangan edi. 

Evropa va Markaziy Osiyo mintaqasining ko'plab mamlakatlarida bo'lgani kabi Ukrainada 
ham emlashga nisbatan ishonchsizlik saqlanib qolmoqda. Aholining eng zaif qatlamlari, 
shu jumladan 60 yoshdan oshgan odamlar orasida emlash darajasini oshirish ayniqsa 

qiyin masala. Bu borada mutasaddi idoralar tomonidan kommunukatsiya va targ‘ibot-
tashviqot ishlaridan tortib, moddiy rag‘batlantirishlr va «yashil ruxsatnoma» taqdim etish 
kabi turli choralar ko’rilmoqda. 

Bank Ukraina hukumatini ushbu sa'y-harakatlarda, jumladan, COVID-19 bilan bog'liq 
barcha masalalar bo'yicha ma'lumot beruvchi ishonch telefonini moliyalashtirish orqali 
qo'llab-quvvatladi. Bugungi kunga kelib, COVID-19 bilan bog'liq muammolar bo'yicha 
Milliy aloqa liniyasiga kelgan 1,3 milliondan ortiq qo'ng'iroqlar, shu jumladan emlash 
bo’yicha 410 mingdan ortiq qo'ng'iroqlar ko'rib chiqildi. 

Bundan tashqari, Bank hozirda Ukrainaga kommunikatsiya va axborot-ma'rifiy 
kampaniyalarni kuchaytirish va ularning emlash haqidagi noto'g'ri tushunchalarni yo'q 
qilish bo’yicha salohiyatini oshirish uchun qo'shimcha resurslarni taqdim etishga 
tayyorlanmoqda. 

Gruziyada Bank tezkor ravishda aholini emlash kampaniyasini qo'llab-quvvatladi, 
jumladan vaktsinalar sotib olish va ulardan foydalanishga, shuningdek, sovutish-
muzlatish tizimlari, xizmatlar ko'rsatish, tibbiy chiqindilarni utilizatsiya qilish va raqamli 
sog'liqni saqlash tizimlariga 34,5 million dollar investitsiya ajratdi. Bank retroaktiv tarzda 1 
million dozadan ortiq vaktsinalarni moliyalashtirmoqda, bu vaktsina olish huquqiga ega 
aholining qariyb 30 foizini qamrab olish uchun etarli. Noyabr oyi o'rtalariga kelib, 
mamlakatda 1,9 million dozadan ortiq vaktsina tarqatildi. 

Gruziyada ham vaktsinalarga ishonchsizlik mamlakatning pandemiyaga qarshi kurashida 
muammoga aylandi. Ushbu muammoni hal qilishda Bank hukumatning milliy 
kommunikatsiya kampaniyasini, jumladan, yangi brending, videoroliklar va fuqarolar bilan 
mintaqaviy uchrashuvlarini qo'llab-quvvatladi. Texnik yordam va bilim almashish orqali 
Bank, shuningdek, nafaqaxo'rlar uchun yashil ruxsatnomalar va moddiy rag'batlantirishni 
joriy etish kabi bir qator hukumat tashabbuslarini qo'llab-quvvatladi. 

Pandemiya, butun dunyoda bo’lgani kabi, Yevropa va Markaziy Osiyo mintaqasidagi 
odamlarga va jamoalarga jiddiy tibbiy-sanitar, ijtimoiy va iqtisodiy ta’sir ko‘rsatdi. Jahon 
banki barcha odamlar barqaror va keng qamrovli tiklanishning afzalliklaridan foydalana 
olishlarini ta'minlash uchun mamlakatlarni qo'llab-quvvatlashda davom etadi. 

Foto: tibbiyot xodimlari, O‘zbekiston (O‘zbekiston Respublikasi Sog‘liqni saqlash vazirligi) 

